
. DISPOSICIONS XERAIS

XEFATURA DO ESTADO

11132 Real decreto lei 23/2012, do 24 de agosto, polo que se prorroga o programa
de recualificacién profesional das personas que esgoten a sta proteccion por
desemprego.

O Real decreto lei 1/2011, do 11 de febreiro, de medidas urxentes para promover a
transicidon ao emprego estable e a recualificacion profesional das persoas desempregadas,
introduciu de forma conxuntural un programa de cualificacion profesional das persoas que
esgoten a sua proteccion por desemprego, baseado en accions de politicas activas de
emprego e na percepcion dunha axuda econémica de acompafiamento.

O programa, de seis meses de duracion, foi prorrogado en duas ocasions, mediante o
Real decreto lei 10/2011, do 26 de agosto, de medidas urxentes para a promocion do
emprego dos mozos, o fomento da estabilidade no emprego e 0 mantemento do programa
de recualificacion profesional das persoas que esgoten a sua proteccién por desemprego;
e mediante o Real decreto lei 20/2011, do 30 de decembro, de medidas urxentes en
materia orzamentaria, tributaria e financeira para a correccion do déficit publico.

O Goberno, nun escenario de recesion econémica, tendo en conta a evolucion do
desemprego de longa duracién e o numero de fogares con todos os seus membros
desempregados e, unha vez analizado e avaliado o Plan Prepara desde a sua creacién
ata a actualidade, considerou conveniente prorrogar o citado programa. Agora ben, o
limitado éxito do plan de insercién no emprego dos beneficiarios € a non vinculacion
nalgins supostos dos beneficiarios coas situaciéns de maior necesidade exixen a
introducion de melloras no seu desefio, de forma que se incremente a sua eficacia como
mecanismo de insercidon no mercado de traballo e que se protexan os cidadans que mais
0 precisan.

En coherencia co principio de equidade e a prol da consecucion da xustiza social, o
programa redefinese e centra a sua funcion protectora no colectivo de desempregados
que, non tendo dereito a outras prestacions ou subsidios, presenten cargas familiares ou
posuan a condicion de parados de longa duracién.

O programa de recualificacidon profesional das persoas que esgoten a sua proteccién
por desemprego € un mecanismo de proteccidon complementario, xustificado pola
situacién do mercado de traballo espafol e apoiado nun tratamento individualizado e
personalizado para a insercion no mercado de traballo. O programa debe cumprir un
dobre obxectivo; por unha banda, paliar unha situacion real de necesidade e, por outra,
reincorporar os seus beneficiarios ao mercado laboral. O programa acompafase dunha
serie de modificaciéns que pretenden mellorar a sua eficacia e eficiencia.

En primeiro lugar, increméntase a contia da axuda ata o 85% do IPREM para aqueles
beneficiarios con tres ou mais persoas ao seu cargo e mantense no 75% a contia para o
resto dos casos. Ademais, séguese vinculando o cumprimento do requisito de rendas as
da unidade familiar e redefinese a sta composicidon en coherencia con outros programas
de analoga finalidade. Con estas medidas, o programa atendera as situacions de maior
necesidade e amplia a axuda para os casos en que as cargas familiares sexan maiores.

En segundo lugar, dada a insatisfactoria taxa de insercidon dos beneficiarios dos
programas anteriores, articilanse mecanismos para fortalecer a vinculacion entre as
politicas activas e pasivas, que contriblan a potenciar o caracter de «programa para o
emprego». Para iso, reférzase o seguimento do grao de cumprimento do compromiso de
actividade, exixindo que os solicitantes acrediten ter realizado actuacions de busca de
emprego a titulo persoal, ou en colaboracidon cos servizos de emprego, como requisito
previo a obtencién da condicién de beneficiarios. O compromiso de busca activa de
emprego deberase manter durante todo o programa e os servizos de emprego poderan

requirirlle ao beneficiario que acredite a materializacién do dito compromiso en calquera
momento.

No seo da Conferencia Sectorial de Emprego e Asuntos Laborais proporase que o
grao de eficacia e eficiencia na execuciéon do programa se introduza como unha das
variables de reparticion dos fondos destinados a politicas activas para as comunidades
auténomas.

A andlise de avaliacion do programa puxo de manifesto a necesidade de reforzar a
vinculacién entre politicas activas e pasivas de emprego a través dunha maior
coordinacion entre o Servizo Publico de Emprego Estatal e os servizos de emprego das
comunidades auténomas. Para iso, a Conferencia Sectorial xoga un papel esencial como
instrumento para compartir as mellores practicas, identificar fortalezas e debilidades das
estratexias dos distintos servizos de emprego, coordinar as actuaciéns que se van realizar
e fixar criterios de actuaciéon homoxéneos cando sexa adecuado e necesario de cara a
unha maior eficacia no marco de competencias existente, tendo en conta o Plan anual de
politica de emprego.

En terceiro lugar, garantese o cumprimento do principio de equidade revisando o
réxime de incompatibilidade da axuda econdmica con outras de natureza similar,
garantindo que o Servizo Publico de Emprego Estatal tefia acceso a informacion
necesaria para comprobar a dita incompatibilidade, en coherencia coas observacions do
Tribunal de Contas na Resolucién do 2 de marzo de 2010, aprobada pola Comisién Mixta
para as Relacions co Tribunal de Contas, en relaciéon co informe de fiscalizacién do
procedemento de xestién do Programa de renda activa de insercion.

Por ultimo, reférzase a supervision e a analise dos resultados obtidos pola aplicacion
do Plan Prepara, como medio para incrementar a sua eficiencia, garantir unha asignacion
optima dos recursos e estender unha cultura de avaliacion continua das politicas de
emprego.

As modificaciéns introducidas respecto ao desefio inicial do programa pretenden
incrementar as oportunidades de emprego dos beneficiarios, asi como centrar os esforzos
dos servizos de emprego naqueles desempregados que se enfrontan a condicions mais
desfavorables. As reformas tratan de aumentar a eficiencia do programa nos seus
obxectivos de emprego, incrementando a sua vinculacion &s politicas activas de emprego.
O programa debe servir de instrumento eficaz na busca de emprego e para iso deben
utilizarse todos os medios, tanto publicos coma privados, de que dispofien os servizos
publicos de emprego.

A necesidade da inmediata aplicacién das medidas que se adoptan, atendendo a
situacion do mercado de traballo e & finalizacion do programa vixente -producida o dia 15
de agosto de 2012-, constitue circunstancia que acredita a extraordinaria e urxente
necesidade que a Constitucién espafiola exixe para o recurso a este instrumento
normativo.

Na sua virtude, en uso da autorizacion concedida no artigo 86 da Constitucion, por
proposta da ministra de Emprego e Seguridade Social e logo de deliberacion do Consello
de Ministros na sua reunion do dia 24 de agosto de 2012,

DISPONO:

Artigo unico. Prérroga do programa de recualificacion profesional das persoas que
esgoten a sua proteccion por desemprego.

1. Prorrégase, coa sUa natureza de programa especifico de caracter nacional que
inclue medidas de politicas activas de emprego e axudas econdmicas, o programa de
recualificacion profesional das persoas que esgoten a sua proteccidon por desemprego,
previsto no artigo 2 do Real decreto lei 1/2011, do 11 de febreiro, de medidas urxentes
para promover a transicion ao emprego estable e a recualificaciéon profesional das
persoas desempregadas, nos termos establecidos no presente real decreto lei.

2. Poderanse beneficiar deste programa as persoas desempregadas por extincion
da sua relacién laboral e inscritas como demandantes de emprego nas oficinas de

emprego que, dentro do periodo comprendido entre o dia 16 de agosto de 2012 e o dia
15 de febreiro de 2013, ambos os dous inclusive, esgoten a prestacion por desemprego
de nivel contributivo e non tefan dereito a calquera dos subsidios por desemprego
establecidos no texto refundido da Lei xeral da Seguridade Social, aprobado polo Real
decreto lexislativo 1/1994, do 20 de xufio, ou ben esgotasen algun destes subsidios,
incluidas as suas prorrogas; ademais, as ditas persoas deben cumprir, no momento da
solicitude, algunha das seguintes condicions:

a) Levar inscritas como demandantes de emprego polo menos doce dos ultimos
dezaoito meses.

b) Ter responsabilidades familiares, tal como este concepto vén definido no artigo
215.2 do texto refundido da Lei xeral da Seguridade Social.

3. A persoa solicitante debe carecer de rendas, de calquera natureza, superiores en
coémputo mensual ao 75% do salario minimo interprofesional, excluida a parte proporcional
de duas pagas extraordinarias.

Para estes efectos, ainda que o solicitante careza de rendas, nos termos anteriormente
establecidos, se convive con pais e/ou conxuxe, e/ou fillos menores de 26 anos, ou
maiores cunha discapacidade en grao igual ou superior ao 33 por cento, ou menores
acollidos, unicamente se entendera cumprido o requisito de carencia de rendas cando a
suma das rendas de todos os integrantes da unidade familiar asi constituida, incluido o
solicitante, dividida polo numero de membros que a compofien, non supere o 75 por cento
do salario minimo interprofesional, excluida a parte proporcional de duas pagas
extraordinarias.

Consideraranse como rendas ou ingresos computables os establecidos no artigo
215.3.2 do texto refundido da Lei xeral da Seguridade Social. Asi mesmo, computarase
como renda o importe dos salarios sociais, rendas minimas de inserciéon ou axudas
analogas de asistencia social concedidas polas comunidades autonomas e as entidades
locais.

4. Non se poderan acoller a este programa as persoas que tivesen percibido a
prestacién extraordinaria do programa temporal de proteccién por desemprego e
insercioén, nin as persoas que fosen ou puidesen ser beneficiarias do programa de
recualificacion profesional das persoas que esgoten a sUa proteccién por desemprego
nos termos establecidos no Real decreto lei 1/2011, do 11 de febreiro, incluidas as suas
prérrogas, nin as que esgotasen ou puidesen ter dereito a renda activa de insercion, nin
as que esgotasen a renda agraria ou o subsidio por desemprego, ambos os dous en favor
dos traballadores eventuais do sistema especial para traballadores por conta allea
agrarios incluidos no réxime xeral da Seguridade Social.

5. As persoas beneficiarias deste programa teran dereito a:

a) Realizar un itinerario individualizado e personalizado de insercion, que recolla o
diagnéstico sobre a sua empregabilidade, asi como as medidas de politicas activas de
emprego dirixidas a mellorala.

b) Participar en medidas de politicas activas de emprego encamifadas a
recualificacidon e/ou reinsercién profesional necesarias para que se poidan incorporar a
novos postos de traballo, especialmente as dirixidas a obtencién das competencias
profesionais mais necesarias para a sua colocacion estable.

¢) Recibir unha axuda econémica de acompanamento do 75% do indicador publico
de rendas de efectos multiples (IPREM) mensual, ata un maximo de seis meses.

No suposto de que a dita persoa tefia a cargo no momento da solicitude, polo menos,
tres membros da unidade familiar, a axuda sera equivalente ao 85% do IPREM. Para
estes efectos, entenderase como familiar a cargo o conxuxe e/ou fillos menores de 26
anos, ou maiores cunha discapacidade en grao igual ou superior ao 33 por cento ou
menores acollidos, e que carezan individualmente de rendas propias superiores ao 75%
do salario minimo interprofesional en cémputo mensual, excluida a parte proporcional de
duas pagas extraordinarias.

6. Cando o solicitante, ou calquera membro da sua familia, tefia dereito a percibir os
salarios sociais, rendas minimas de insercion ou axudas analogas de asistencia social
concedidas polas comunidades auténomas e polas entidades locais, a axuda econdmica
prevista no nimero anterior sumada ao importe daquelas non podera superar o 75% do
salario minimo interprofesional. No caso de que se supere este limite, descontarase da
axuda regulada no numero anterior o importe que exceda a dita cantidade. Para estes
efectos, e mentres a comunidade auténoma ou entidade local de residencia do solicitante
non inscriba as ditas axudas no Rexistro de Prestacions Sociais Publicas, recollido no
Real decreto 397/1996, do 1 de marzo, polo que se regula o Rexistro de Prestacions
Sociais Publicas, deberase achegar, xunto coa solicitude, certificado emitido pola dita
comunidade auténoma ou entidade local onde se faga constar a percepcidon ou non
destas axudas, e da sua contia, polo solicitante e/ou pola sta unidade familiar.

7. O prazo para solicitar a inclusiéon no programa sera de dous meses desde a
finalizaciéon da prestacion ou subsidio por desemprego. Neste prazo, a persoa solicitante
debera realizar, durante un periodo minimo de trinta dias, acciéns de busca activa de
emprego, as cales se deberan acreditar no momento da solicitude, na forma que se
determine regulamentariamente.

O traballo por conta propia ou allea da persoa solicitante neste prazo tera, para estes
efectos, a consideracion de realizacion de accidns de busca activa de emprego.

A axuda prevista na letra c) do numero 5 s6 se podera recofiecer unha vez iniciado o
itinerario individualizado e personalizado de insercion establecido na letra a) do citado
numero, e a sUa percepcion estara condicionada a participacion neste.

8. As persoas beneficiarias viran obrigadas, ao longo de toda a duracion do
programa, a participar nas acciéns de politicas activas de emprego e de busca de
emprego que lles propofian os servizos publicos de emprego das comunidades
auténomas e o Servizo Publico de Emprego estatal no ambito das suas respectivas
competencias, e estes servizos publicos poderan exixir a sta acreditacion en calquera
momento, sendo a suUa realizacion requisito imprescindible para o mantemento do
desfrute da axuda econdémica. Asi mesmo, estaran obrigadas a aceptar a oferta de
emprego adecuada, segundo o establecido no artigo 231.3 do texto refundido da Lei xeral
da Seguridade Social, xa sexa ofrecida polos servizos publicos de emprego ou polas
axencias de colocacién cando desenvolvan actividades no ambito da colaboracion
daqueles, salvo causa xustificada. Igualmente, deberan comunicar, se é o caso, que se
deixaron de reunir os requisitos necesarios para acceder ao programa, asi como calquera
modificaciéon que poida afectar a sua contia.

O Servizo Publico de Emprego estatal determinara tanto o prazo maximo para o inicio
das acciéns ou servizos asociados ao itinerario personalizado de insercion coma o prazo
maximo de comunicacion do inicio das accions que integran o itinerario.

9. O incumprimento de calquera das obrigas e dos requisitos establecidos neste
programa dara lugar & perda da condicion de persoa beneficiaria destas axudas, coa
exclusién definitiva del, desde a data do incumprimento. Con caracter previo a ditar a
oportuna resolucién, daraselle un prazo de dez dias ao interesado para que formule as
alegacions que considere oportunas.

Asi mesmo, poderase iniciar o procedemento de reintegro regulado nos artigos 36 e
seguintes da Lei 38/2003, do 17 de novembro, xeral de subvencions, sempre que se dea
algunha das circunstancias previstas no artigo 37 da devandita norma.

10. Corresponde aos servizos publicos de emprego a competencia de programacion
e xestion das medidas de politicas activas de emprego deste programa.

11. O Servizo Publico de Emprego estatal sera o encargado da concesion e do
pagamento das axudas econdmicas de acompafiamento, en aplicacion do disposto no
artigo 13.h) 4.° da Lei 56/2003, do 16 de decembro, de emprego, as cales se tramitaran
en réxime de concesion directa, segundo o establecido no artigo 22.2 b) da Lei 38/2003,
do 17 de novembro, xeral de subvenciéns.

12. O Servizo Publico de Emprego estatal aboara as axudas econémicas de
acompaflamento para a recualificacion profesional de xeito directo as persoas

beneficiarias, polo procedemento de néminas mensuais; e os periodos inferiores ao mes
ratearanse atendendo a data de inclusion efectiva neste programa e aos periodos
traballados durante o mes. Descontaranse proporcionalmente as cantidades que
correspondan pola falta de participacion efectiva nas accidons e medidas incluidas no
itinerario individualizado de insercidon, sempre que non concorran supostos de
incumprimento, de acordo co previsto no niumero 9.

Estas axudas poderan ser obxecto de xustificacion para o seu cofinanciamento polo
Fondo Social Europeo, logo do cumprimento dos requisitos establecidos pola normativa
nacional e comunitaria.

13. Co fin de garantir o correcto funcionamento deste programa e garantir as
mesmas posibilidades de acceso a todos os seus potenciais beneficiarios, habilitase o
Servizo Publico de Emprego estatal para desenvolver o procedemento de concesion e
pagamento das axudas, asi como para establecer os mecanismos necesarios de
coordinacioén e intercambio de informacion cos servizos publicos de emprego das
comunidades auténomas.

14. Co fin de analizar os resultados obtidos pola aplicacién desta medida,
procederase a unha avaliacién desta con anterioridade a data de finalizaciéon da sua
vixencia. Proporase no seo da Conferencia Sectorial de Emprego e Asuntos Laborais que
os resultados da dita avaliacion sexan tidos en conta na distribucion de fondos destinados
a politicas activas para distribuir as comunidades auténomas.

Disposicion adicional primeira. Financiamento da axuda para a recualificacion
profesional das persoas que esgoten a proteccion por desemprego.

O financiamento da prérroga da axuda para a recualificacion profesional das persoas
que esgoten a proteccion por desemprego realizarase con cargo ao orzamento de gastos
do Servizo Publico de Emprego estatal, para o cal se habilitaran para o efecto os créditos
gue sexan necesarios.

En ningun caso esta medida podera afectar o cumprimento dos obxectivos de
estabilidade orzamentaria.

Disposicién adicional segunda. Modificacion do Real decreto 397/1996, do 1 de marzo,
polo que se regula o Rexistro de Prestacions Sociais Publicas.

Engadense duas novas letras, n) e fi), ao artigo 3, coa seguinte redaccién:

«n) Os salarios sociais, rendas minimas de insercion ou axudas analogas
recofiecidas polas comunidades autonomas e entidades locais.

f) A renda activa de insercién concedida polo Servizo Publico de Emprego
estatal.»

Disposicion derradeira primeira. Modificacién do Real decreto lei 20/2012, do 13 de
xullo, de medidas para garantir a estabilidade orzamentaria e o fomento da
competitividade.

O Real decreto lei 20/2012, do 13 de xullo, de medidas para garantir a estabilidade
orzamentaria e o fomento da competitividade, queda modificado como segue:

Un. O primeiro inciso do paragrafo décimo noveno da epigrafe Il do preambulo
queda redactado do seguinte modo:

«Modificase o réxime retributivo do persoal incluido no réxime xeral da
Seguridade Social ou no réxime especial da Seguridade Social dos traballadores
do mar durante a situacidon de incapacidade temporal, sen prexuizo de que se
establece un mandato dirixido as administraciéns publicas para adoptar medidas
para reducir o absentismo do seu persoal.»

Dous. O primeiro paragrafo da disposicion adicional décimo oitava queda redactado
da seguinte forma:

«Ao persoal funcionario e laboral da Administracion xeral do Estado e
organismos e entidades dela dependentes acollidos ao réxime xeral da Seguridade
Social ou ao réxime especial da Seguridade Social dos traballadores do mar,
recofieceranselle os seguintes complementos nos supostos de incapacidade
temporal:»

Tres. Adisposicion transitoria décimo quinta queda redactada da seguinte forma:

«As previsiéns contidas no artigo 9 relativas as prestacions econémicas na
situacién de incapacidade temporal do persoal ao servizo das administracions
publicas acollido ao réxime xeral da Seguridade Social ou ao réxime especial da
Seguridade Social dos traballadores do mar seran desenvolvidas por cada
Administracion publica no prazo de tres meses desde a publicacion deste real
decreto lei, prazo a partir do cal producira efectos en todo caso».

Disposicion derradeira segunda. Facultades de desenvolvemento.

Facultase a persoa titular do Ministerio de Emprego e Seguridade Social para ditar as
disposicidons que sexan precisas para o desenvolvemento e a execucion do establecido
neste real decreto lei.

Asi mesmo, facultase a persoa titular da Direccion Xeral do Servizo Publico de
Emprego Estatal, no ambito das suas competencias, para ditar cantas resolucions sexan
precisas para o desenvolvemento deste real decreto lei.

Disposicion derradeira terceira.  Titulo competencial.

Este real decreto lei ditase ao abeiro do titulo competencial previsto no artigo 149.1.7.2
da Constitucion.

Disposicion derradeira cuarta. Entrada en vigor.

Este real decreto lei entrara en vigor o dia seguinte ao da sua publicacién no «Boletin
Oficial del Estado» e producira efectos desde o 16 de agosto de 2012.

Dado en Madrid 0 24 de agosto de 2012.
JUAN CARLOS R.

O presidente do Goberno,
MARIANO RAJOY BREY

